Pasg

Syms anghywir!
Thema: 


Pechod, Pasg, y Groes.

Cefndir Beiblaidd:
Rhufeiniaid 3:23; Ioan 3:16-21, hanes croeshoeliad Iesu
Cymeriadau:

Pyped





Arweinydd


Offer:
Llyfr gwaith Mathemateg a marciau croes goch yn amlwg ar un dudalen

Cerdyn yn dangos croes goch mawr

Y pyped yn ymddangos ac yn dal y llyfr gan ebychu’n drist

Pyped:
O diar.  Un allan o ddeg.  Un allan o ddeg!  Beth fydd gan mam i’w ddweud?
(arweinydd yn dod ato)

Arweinydd:
Helo ..............(enw’r pyped). Beth sy’n bod?  Pam wyt ti’n edrych mor drist?


Pyped:
Wedi cael fy ngwaith cartref Maths yn ôl – ac edrycha!  (dangos tudalen yn y llyfr sy’n llawn croesau coch yn dangos atebion anghywir) 

Dim ond un yn gywir.  Croes goch wrth ymyl pob un sym arall.

Arweinydd:
Paid â phoeni.  Bydd yn rhaid i ti ofyn i’r athro am help.  Efallai y gwnei di ddeall ar ôl cael gwers arall.
Pyped:
Hy!  Wna i byth ddeall mathemateg.  Pob tro dw i’n meddwl am fathemateg, dw i’n gweld croesau coch ym mhob man.  Mae’n gas gen i siap croes.
Arweinydd:
Dydy hynny ddim yn wir.  Pan wyt ti’n cael cerdyn penblwydd gan dy fam a dy dad, beth sy ar waelod y cerdyn?
Pyped:

Croes bach!

Arweinydd:
A beth mae’r groes bach yna ar y cerdyn penblwydd yn ei ddangos?
Pyped:

Bod nhw’n fy ngharu.
Arweinydd:

A dw i’n gwybod am groes arall rwyt ti’n ei hoffi’n fawr.
Pyped:

Pa groes?
Arweinydd:

Y groes sydd ar dop Hot Cross Buns adeg y Pasg
.

Pyped:
Ti’n iawn – dw i’n bwyta llawer o Hot Cross Buns.  Maen nhw’n flasus.  Fe wnes i fwyta tua 6 ar ddydd Gwener y Groglith y flwyddyn ddiwethaf.
Arweinydd:
Yr hen fol mawr!  Wyt ti’n cofio pam fod yna siap croes ar y cacennau hynny adeg y Pasg?
Pyped:

I gofio am groes Iesu Grist.

Arweinydd:
Ac fe aeth Iesu Grist i’r groes achos bod yna lot o groesau coch yn ein bywyd ni, nid jyst ar ochr dy syms di. Rydyn ni i gyd yn gwneud pethau anghywir, pethau sy’n gwneud Duw yn drist.  
Pyped:
Wyt ti’n meddwl fod Duw yn rhoi marc coch wrth ein henw ni bob tro rydyn ni’n gwneud rhywbeth ddylen ni ddim?
Arweinydd:
Ydy, mewn ffordd.  Ond y peth gwych ydy bod Iesu yn cael gwared o’r croesau coch yn ein bywyd.  Edrych ar y cerdyn yma.

(dangos cerdyn)


Dyma ti groes goch – y pethau sy’n anghywir yn ein bywyd.


Ond  fel y groes ar waelod dy gerdyn pen-blwydd, mae’r groes hefyd yn ddarlun o gariad Duw tuag at bawb yn y byd, cariad mor fawr nes ei fod wedi anfon Iesu i’r byd. 

Mae cariad Iesu yn golygu ei fod wedi mynd i’r Groes a marw yno.

(troi’r cerdyn fel bod y groesgongl yn newid yn arwydd + plus)

Mae’r groes anghywir yn cael ei newid i fod yn arwydd + plus. Mae cariad Iesu atom ni ar y groes yn troi pob croes anghywir arall yn ein bywyd yn plus.
Yn lle gwneud Duw yn drist, rydyn ni’n ffrindiau gyda Duw. 
Mae’r Ysbryd Glân yn barod i’n helpu ni i fyw fel mae Duw isio i ni fyw.

Rydyn ni’n gallu gweddïo a rhannu ein bywyd gyda Duw.
Pyped:
Mewn ffordd, mae Iesu yn rhwbio atebion anghywir ein bywyd ni allan, ac yn rhoi’r ateb gywir drosom ni, ac yn rhoi tic yn lle croes goch.

Arweinydd:
Ie.  .Dyna beth mae’r Beibl yn ei ddweud mewn ffordd wahanol “Y rhai sy’n credu sy’n cael perthyn iawn gyda Duw am fod Iesu y Meseia wedi bod yn ffyddlon” Rhufeiniaid 3:22
Pyped:
Wel, piti na fydda rhywun yn barod droi’r croesau yn fy llyfr mathemateg yn diciau cywir!
Arweinydd:
Mae gen i ofn y bydd yn rhaid i ti ofyn am help er mwyn dysgu gwneud  syms yn iawn.
Pyped:
Rhaid i mi fynd.  Mae Morris Maths wedi rhoi 10 sym arall i mi eu gwneud heno, er mwyn i mi gael marc gwell.
Arweinydd:

Iawn.  Dos di i wneud dy waith. Hwyl tan y tro nesaf!
Pyped:

Hwyl! 
(exit y pyped yn ad libio dan ei wynt gyda brawddegau megis

20 tynnu 6 adio 5 lluosi hefo 8....ym!

